
GOUVÈNÈ HOCHUL PIBLIYE PWOKLAMASYON POU ELEKSYON ESPESYAL  
  
Jodi a, Gouvènè Kathy Hochul te pibliye yon pwoklamasyon ki deklare yon eleksyon 
espesyal pou ranpli pòs vid nan 43yèm Distri Asanble a ki pral fèt nan madi 22 mas. 
Eleksyon espesyal la pral ranpli pòs vid ke Diana C. Richardson te kreye, ki pral sèvi 
kòm Vis Prezidan Awondisman Brooklyn.  
  
"Avèk Manm Asanble Richardson ki prale nan meri Awondisman Brooklyn, mwen 
deklare yon eleksyon espesyal pou ranpli pòs vid sa a epi asire reprezantasyon pou 
rezidan yo nan 43yèm Distri Asanble a", Gouvènè Hochul te deklare. "Manm Asanble 
Richardson te trè byen sèvi Brooklyn Santral epi tout awondisman an pral fonksyone pi 
byen nan genyen li nan meri awondisman an. Rezidan 43yèm Distri Asanble a pral fè 
tande vwa yo mwa k ap vini an epi mwen pa ka tann pou m konstwi yon bon relasyon 
pwodiktif avèk pwochen reprezantan yo a".  

